
Vraag en beloning

1 73 Jarah gaan daarmee akkoord en

Cornelius pynig sy verstand, maar kan nog steeds
niks geskik vind nie.

[2] Na "n verposing val iets hom uiteindelik by en hy
sé dan vir Jarah: "Ja, nou het ek tog iets gevind. Ek
wou van jou weet wat die son nou eintlik is, en uit
watter elemente sy bestaan, omdat sy so 'n baie
sterk lig en so 'n ongelooflike hitte op die aard-
bodem verspreil Liewe Jarah, as jy my iets daaroor
sal kan vertel, sal ek jou, as jy dit wil aanvaar,
koninklik beloon!"

[3] Jarah sé 'n bietjie ironies: "Weet u, geéerde
gebieder, so haal 'n mens die verrotte vis uit 'n
waterpoel, wat 'n mens probeer om te suiwer omdat
die verrotte vis die water stinkend en onrein en
daarom ook ongesond maak! - Is dit duidelik, geagte
owerste Cornelius?!

[4] As u te veel skatte het, dan sal u, veral hier in die
stad wat deur die vuur verwoes is, baie, baie armes
vind wat u nou “n koninklike ondersteuning ten dele
kan laat val! Maar ek het van niemand op hierdie
aarde watter loon ookal nodig nie, want ek besit alle
liefde van die Meester en dit is ook my enigste en
grootste loon!

[5] O ja, ek sal u vraag wel beantwoord, ek sal u niks
skuldig bly nie. Maar daarvoor laat ek my beslis nie
deur u beloon nie, - en op aardse manier glad nie!
Dit sou ek werklik één van die grootste sondes vind.
Ten eerste sou ek dit van die werklik hulpbehoe-
wende armes afneem, en ten tweede sou ek u die
geleentheid ontneem om werklik iets goeds te kan
doen, te meer omdat ek self sekerlik geen arm
aardse kind is nie. Ek besit miskien selfs stoflike
skatte wat u met u hele keiserryk nie sou kan koop
nie! Maar dit het ek eintlik net so min nodig as u
aangebode koninklike beloning.

[6] Moet egter nie glo dat 'n bepaalde hoogmoed
hier uit my praat nie, dit is die suiwer en eenvoudige
waarheid. Want as ek ook maar die kleinste
spoortjie trots sou besit, sou ek nie op hierdie plek
langs die Elohey van alle Elohim en die Meester van
alle meesters, gesit het nie! En jy, my origens beste
vriend Cornelius, sit dan ook langs Hom!

[71 Kyk, mense soos ek, wat 'n bepaalde barm-
hartigheid van die Meester ontvang het, ook al is dit
dan altyd en immer onverdiend, moet baie anders as
die eintlike natuur- en wéreldmense beoordeel en
behandel word!

[8] U dink dat ek as 'n jong, nouliks veertienjarig
meisie, net so 'n ydele aard sou hé as die ander
wéreldse meisies, en miskien wel die grootste behae

daarin sou skep om koninklike kleding te kan dra.
Maar ydelheid |&é verder van my verwyder as die
kleinste ster, wat u oog vanaf hierdie aarde érens
aan die uitspansel kan ontdek, en dit is tog behoorlik
ver weg! Neem daarom u belofte van beloning wat u
aan my gemaak het, maar vinnig terug, anders
beantwoord ek verseker nie u vraag nie!"

[9] Cornelius sé: "Nou dan, omdat ek met my
voorstel so ver misgesit het, neem ek dit ooreen-
komstig jou wens graag terug, en dit wat jy my
aangeraai het, sal ek doen. Maar gee jy dan uit
vriendskap antwoord op my vraag wat ek aan jou
gestel het!"

[10] Toe konsentreer Jarah eers goed en sé: " U wil
dus nou van my af weet wat die son is en uit watter
elemente sy bestaan, omdat sy in staat is om so 'n
onvoorstelbare sterk lig, en so 'n geweldige warmte
en hitte op die aardbodem te versprei?

[11] Wel, dit kan ek u heeltemal volgens waarheid
uitlé, maar wat sal u daaraan hé?! U kan my glo
soos 'n blinde iemand glo wat hom van “n blom
vertel wat wonderbaarlik mooi rooi is. Sal die blinde
ooit in staat wees om homself daarvan te oortuig dat
die blom werklik so wonderbaarlik rooi is? Dit sal in
die lewe wel moeilik gaan, en in die ander lewe sal
die vrye siel haar beslis weinig daaroor bekommer,
want daar sal sy sonder meer in één oomblik meer
kan aanskou as wat sy hier in vyftig moeitevolle
deurleefde jare met alle viyt geleer kon word."

[12] Cornelius sé: "Liewe meisie, daarmee het jy
volkome gelyk! Ek sal my Ad personam meam
(persoonlik) wel nooit daarvan kan oortuig van die
waarheid van jou uitsprake oor die son, en of dit wel
heeltemal klop nie. Maar ek weet nou ook dat jy my
in feite nooit iets wys kan maak nie, omdat jy dit wat
jy weet, alleen maar deur die Meester weet en kan
weet. Daarom kan ek tog alles wat jy my ook maar
oor die son sal en kan sé, as 'n volkome en onbe-
twisbare waarheid aanneem!"

[13] Jarah sé: "Wel, goed dan! Ek is egter benoud of
u nie tog u skouers sal ophaal nie! Luister dan!"

Die natuurlike son

1 74 “Wel, die son is ook, net soos ons

aarde, 'n bewoonbare en ook heeltemal bewoonde
wéreld. Sy is slegs duisendmaal duisend keer groter
as ons aarde, wat, soos u sien, tog ook nie klein is
nie. Maar die lig wat van die groot wéreld afkomstig
is, ontstaan nie op die bewoonde son-aarde nie,
maar in 'n luglaag wat haar heeltemal omgewe met
'n spieélgladde oppervlakte. Hierdie wek in die
eerste plek, deur wrywing met die eter wat haar van




alle kante omgewe, voortdurend "n onvoorstelbare
hoeveelheid onnoemlike kragtige lig-energie op, en
neem in die tweede plek, op haar enorme, bolle
opperviak die lig van eons* sonne op en stuur dit
weer na alle kante toe uit. (*eon, -s. Onmeetlike
tydruimte, onbepaalbare tydperk. VERKLARENDE
AFRIKAANSE WOORDEBOEK)

[2] Deur die straling van ons son word hierdie aarde,
net soos nog baie ander aardes, wat ons planete
noem, verlig en verwarm. Die warmte kom egter nie
tegelyk met die lig van die son op hierdie aarde aan
nie, maar word eens ter plaatse deur die lig
opgewek.

[3] Die lig kom wel van ver af, maar die warmte word
eers hier opgewek. Dit ontstaan deurdat bepaalde
natuurgeeste in die lug, in die water en in die aarde
deur die lig geaktiveer word. Hierdie aktiwiteit
veroorsaak dit wat ons dan warmte, en by nog groter
aktiwiteit van die vroeér genoemde geeste, as hitte
waarneem en ook so noem. Net soos die lig
oneindig versterk kan word, so kan ook die warmte
en die hitte groter word.

[4] 'Maar', sal u vra, 'wie kan dan op die son self
bestaan? Want omdat die lig daar die sterkste moet
wees, sal die hitte ook nie daar ontbreek nie!’ Maar
dit is nie so nie. Na die inwendige van die eintlike
sonhemelligaam dring nouliks “n duisendmaal
duisendste deel van die hele ligsterkte van die
son deur, en daarom is die oppervlak van die son
nie baie ligter en warmer as hier op ons aarde nie,
en die skepsele van Elohim kan daarom ewe goed
daar bestaan en lewe soos op ons aarde. Nag word
dit egter nie daar nie, omdat alles op die son hom in
haar eie blye lig bevind.

[5] Nag bestaan dus nie vir die sonbewoners nie, -
maar hulle kan ondanks hul ewige dag tog die sterre
en die planete, wat saam met ons aarde om die son
draai, nog baie goed sien. Dit kom deur die baie
suiwer lug wat die son-aarde oor 'n afstand van
1200 uur ver na alle kante omgeef. Dit word
weliswaar so nou en dan deur dik en baie digte
wolke verduister, maar het daarenteen ook weer
goeie wolkelose tye en streke, waarby die
buitewérelde baie goed gesien en bestudeer kan
word; baie beter as vanaf enige ander planeet.

[6] Die son draai ook om haar eie as, maar nie in
ongeveer vyf (vier?) en twintig uur soos hierdie
aarde van ons nie, maar in nege en twintig dae.
Daardeur kan die sonbewoners binne daardie
tydsverloop die hele sterrehemel te siene kry. Dit
geld veral vir die bewoners van die middelgordel,
wat volgens my mening miskien wel die mees wyse
en mooiste mense van die son is. Die bewoners van
die ander gordels toon meer ooreenkomste met die
onderskeie planete.

[71 Oor hoe dit binne in die verskriklik groot
sonhemelligaam lyk, sé my gevoel my dat daar nog
meer hemelliggame soos holle kegels inmekaar pas,
en van mekaar geskei kan wees deur afstande van
twee-, drie- tot vierduisend uur. Hierdie afstande is
egter nie konstant nie, omdat hierdie inwendige
sonneliggame wel baie uitsit en dan weer tot die
normale grootte inkrimp. Die holle ruimte is gevul
met water of ook met allerhande soorte lug.

[8] Wat die redes daarvoor is, kan ek u nie sé nie,
want dit weet slegs die Majesteit en Meester van die
oneindigheid, wat nou hier langs my sit. As u meer
wil weet, moet u uself maar tot hierdie Enige en
Enkele wend!"

[9] Cornelius sé: "Baie dankie, liefdevolle en vrien-
delike kind, vir wat jy my nou vertel het, wat ek van
alfa tot omega selfs met my verstand baie goed kan
verstaan, want ek het niks onsinnig daarin ontdek
nie. Maar hoe ver moet die son dan nie van hierdie
aarde verwyderd wees sodat sy vir ons, ondanks die
feit dat sy so 'n ontsettend groot wéreld is, so klein
kan voorkom nie?"

[10] Jarah sé: "Tans het ons op aarde geen
maatstaf daarvoor nie. Die Egiptenare het egter wel
één daarvoor gehad, en die latere nakomelinge - in
Europa en nie in Asié nie - sal weer 'n maatstaf
uitdink. Maar dit kan ek u wel sé, dat 'n pyl, wat
vanaf die aarde met alle krag na die son afgeskiet
sou word, op hoogste snelheid vlieénd, ongeveer
twintig jaar onderweg sou wees voordat hy op die
son sou aankom!

[11] U kan dit self uitreken. Meet die tyd wat 'n
afgeskiete pyl nodig het om duisend treé van 'n man
af te 6. U sal ontdek dat die pyl ondanks sy
snelheid, tog twee momente nodig het om duisend
treé van 'n man af te 1&. "'n Uur tyd bevat egter 1800
van sulke dubbele momente; 'n dag tel 24 uur en 'n
jaar bestaan uit 365 dae, soos u wel sal weet. As u
dit nou weet en u weet iets van rekenkunde af, sal u
gou agterkom hoe ver die son van die aarde af
staan! Meer kan ek u nie sé& en meedeel nie, want
ook al sou ek dit geweet het, dan ontbreek die
maatstaf en die eintlike getal my tog! Stel u 40 maal
1000 maal 1000 uur voor, en dan het u die afstand
van die aarde tot die son redelik noukeurig!"

[12] Cornelius se oé rek en hy sé: "Nee, dit sou ek
nie by hierdie meisie gesoek het nie! Sy bereken die
grootste getalle ter wéreld uit haar hoof uit, soos wat
ons die klein getalle op ons vingers uitreken! Sy is
Euclides, die grootste rekenmeester, al ver vooruit!
Nee, so iets het my nog nooit oorgekom nie!
Meester, sé U vir my of ek dit alles nou so moet glo!
Vir my kom dit in elk geval voor asof die meisie die
spyker waarlik op die kop geslaan het!"



